
Trëi Rêsc 2014: Ai 2 y ai 3 de jenà 2014 gnaràl 
endô motü da jì l’Aziun dai Trëi Rêsc. Mitans 
y mituns rodarà fora por les ćiases a encündé 
la Bona Noela de Nadé, perienn inće dô na 
spënora de bona man, co i va ales porsones 
manco fortünades. Vigne ann vëgnel con cösta 
aziun sostegnì encër 100 proieć de solidarieté. 
L’aziun dal 2014 se conzentrëia en particolar 
sön la popolaziun dal Vietnam. Belo damperfora 
vëgnel rengrazié de vigne spënora, y sce i Trëi 
Rêsc ess da passé canche i ne sëis nia a ćiasa, 
podëise ienn fà osta spënora te calogna. Iolan 
a düć y Dio s’al pàii.

Program dles strades:
02.01.2014: Str. Fanes, Str. Les Corceles, Str. Paracia, Str. Chi Vai, Str. Chës Costes, Str. 
Valiares y Str. Sarjëi, Str. Pelegrin, Str. Val dai Tamersc, Str. Ćiasé, Str. Gran Pré.
03.01.2014: Str. Catarina Lanz, Str. Al Plan Dessora, Str. Antersì, Str. Plazores, Str. Senes, 
Str. Plan de Corones, Str. Ras - Costa, Str. Mantëna, Str. Tlosöra. Da sëra passa i Rêsc 
inće fora por i hotì.

Fin dal ann: En dédôlönesc ai 31 de dezëmber - San Silvester, saràl ales 16.30 la mëssa 
de rengraziamont dal ann. Na ocajiun por rengrazié de ći che an à ciafé ia por l’ann, y por 
perié dô la benedisciun de Dio por ći co gnarà.

Iolan/1: A ennom dla Ploania d’Al Plan i vàl en iolan fort a dötes les porsones co à daidé 
por che la comunité pòi avëi en Nadé plü bel. Iolan al’Aziënda por la gherlanda d’Advënt tla 
cripele de plaza, iolan a chi co è jüs a la empié y la destödé, iolan a Sofia y Stefanie por avëi 
manajé le cor dai mituns y a düć chi co è gnüs a ćianté y soné. Iolan al Cor por les bries y 
a düć canć chi co à contribuì de val’ vers. Al è bel da odëi na comunité via, y sce düć dëida 
empara, sòntun davëi che la uniun fej la forza y ti dà la saù a nosta vita de ploania.

Iolan/2: L’assoziaziun dai Schmetterlingskinder rengrazia de cör düć canć por l’aziun de 
solidarieté. Iolan a düć chi co à daidé y dé ca na spënora de bona man.

Teater: Düć canć è enviês en sabeda ai 28 de dezëmber ales 6 da sëra da gnì te salf dles 
manifestaziuns, al teater ”Le Picio Prinz”, olache al joblenarà mitans y mituns de cuarta y 
cuinta elementara. L’adatamont teatral è de Mariana Acuña.

Enformaziuns y Comunicaziuns

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Le Consëi de Ploania con le ploan 
signor Heinrich i fej a döta la 
ploania les mius aodanzes
por l‘Ann Nö:
Le Signur nes benedësci y ćiari de 
nos. Al lasci lominé so müs sora 
de nos y se scinchi la pêsc.

Bun Ann a düć canć!

AODANZES: Döt le bun, sanité y benedisciun a
Stasi Rindler *16.12.1916

Jep Tamers *30.12.1930 - Tone Ties *01.01.1926
y a düć chi co à santennom y complësc i agn cöst’edema.

L’amur vën umann
                 Pla festa de Nadé èl Chël Bel Dio co se fej
                        porsona. Ći che cösc ô dì, ne podunse  
                          gonot nia capì. Y önn en aspet vën
     en pü’ desmonćé. Sce Dio vën
                   porsona, spo èl inće l’amur co
    vën umann, deache Dio è
              amur. Dio y Amur è na cossa
            sora. Sce Dio se fej porsona y
        l’amur vën umann, spo èl vigne
    porsona co dà ennant amur, co vën
     inće en pü’ divina. Chël Bel Dio ti ô tan 
        bun ala porsona, che al se fej enstës 
          porsona. Chël Bel Dio ponsa tan alangrana dla
  porsona, por che nos enstësc podunse gnì plü umanns. 
   Te so Fì nes scinca Chël Bel Dio so amur, deache al 
  crëi dassënn che inće la porsona pois amé.




